Бiр жолғы талондарды беру және бiр жолғы талондарды сатудан түсетiн сомалардың толық жиналуын қамтамасыз ету жөнiндегi жұмысты ұйымдастыру ережелерiн бекiту туралы

Қарағанды облысының әкiмдiгiнiң 2007 жылғы 12 қыркүйектегi N 18/02 қаулысы. Қарағанды облысының Әдiлет департаментiнде 2007 жылғы 19 қазанда N 1834 тiркелдi



     "Салық және бюджетке төленетiн басқа да мiндеттi төлемдер туралы" (Салық кодексi) Қазақстан Республикасының 2001 жылғы 12 маусымдағы Кодексiнiң 21 бабы 4 тармағына, "Қазақстан Республикасындағы жергiлiктi мемлекеттiк басқару туралы" Қазақстан Республикасының 2001 жылғы 23 қаңтардағы Заңының 27 бабының 1 тармағы  22-2) тармақшасына сәйкес Қарағанды облысының әкiмдiгi ҚАУЛЫ ЕТЕДI:
       1. Қоса берiлген Бiр жолғы талондарды беру және бiр жолғы талондарды сатудан түсетiн сомалардың толық жиналуын қамтамасыз ету жөнiндегi жұмысты ұйымдастыру ережелерi бекiтiлсiн.
       2. Осы қаулының орындалуын бақылау облыс әкiмiнiң бiрiншi орынбасары Б.С. Камалиевке жүктелсiн.
       3. Осы қаулы ресми жарияланғаннан кейiн он күнтiзбелiк күн өткен соң қолданысқа енгiзiледi. 

      Облыс әкiмi                                Н. Нығматулин
      КЕЛIСIЛДI 

      Қазақстан Республикасы
      Қаржы министрлiгi
      Салық комитетiнiң Төрағасы
      ____________ Н.К. Рахметов
      01 тамыз 2007 ж.

Қарағанды облысы әкiмдiгiнiң 
2007 жылғы 12 қыркүйектегi 
N 18/02 қаулысымен бекiтiлдi 

Бiр жолғы талондарды беру және бiр жолғы талондарды сатудан түсетiн сомалардың толық жиналуын қамтамасыз ету жөнiндегi жұмысты ұйымдастыру
ережелерi
     1. Осы Ережелер "Салық және бюджетке төленетiн басқа да мiндеттi төлемдер туралы" (Салық кодексi) Қазақстан Республикасының 2001 жылғы 12 маусымдағы Кодексiнiң 21 бабы 4 тармағына, "Қазақстан Республикасындағы жергiлiктi мемлекеттiк басқару туралы" Қазақстан Республикасының 2001 жылғы 23 қаңтардағы Заңының 27 бабының 1 тармағы  22-2) тармақшасына сәйкес әзiрлендi, Қарағанды облысының аумағында бiр жолғы талондарды беру және бiр жолғы талондарды сатудан түсетiн сомаларды толық жинауды қамтамасыз ету тәртiбiн айқындайды.
       2. Бiр жолғы талондарды беру және бiр жолғы талондарды сатудан түсетiн сомаларды толық жинауды қамтамасыз ету жөнiндегi жұмысты "Қарағанды облысының бiр жолғы талондарды беру жөнiндегi басқармасы" ММ, оның Темiртау, Жезқазған, Балқаш қалаларындағы филиалдары және жоғары аталған мекеменiң қызметкерлерi (бұдан әрi - уәкiлеттi тұлғалар) ұйымдастырады.
       3. Бiр жолғы талондарды беру "Бiр жолғы талондарды беру Ережелерiн бекiту туралы" Қазақстан Республикасының Мемлекеттiк кiрiс министрiнiң 2001 жылғы 30 қазандағы N 1469 бұйрығымен белгiленген тәртiпте жүргiзiледi (нормативтiк құқықтық актiлердi мемлекеттiк тiркеу тiзiлiмiнде 2001 жылғы 30 қарашада 1685 нөмiрмен тiркелген). 
      4. Уәкiлеттi тұлғалар:
      1) бiр жолғы талондардың түбiршектерiн толтырудың толықтығын, дұрыс толтыруын және сақталуын;
      2) Қазақстан Республикасының Қаржы министрлiгi белгiлеген тәртiпте берiлген бiр жолғы талондардың сомасын бюджетке уақытында және толық аударуды;
      3) Бiр жолғы талондарды берудi (алуды) тiркеу журналында бiр жолғы талондарды берудiң есебiн жүргiзудi;
      4) бiр жолғы талондарды беру бланкiлерiнiң және қолма-қол ақшаның сақталуын;
      5) Қазақстан Республикасы Қаржы министрлiгi белгiлеген нысан бойынша есептiден кейiнгi айдың 5 күнiнен кешiктiрмей ай сайын салық органына мынадай мәлiметтердi берудi:
      кәсiпкерлiк қызметi бiр жылда 90 күннен асатын жеке тұлғалар бойынша;
      бiр жолғы талондардың пайдаланылған және бүлiнген бланкiлерi туралы;
      бiр жолғы талондардың қалдығы туралы;
      бiр жолғы талондарды беруден бюджетке аударылған сомалар туралы;
      жеке тұлғалар бiр жолғы талондарды сатып алған 30 күннiң аяқталатын күнi туралы.
      6) есептiден кейiнгi айдың 5 күнiнен кешiктiрмей ай сайын салық органына бiр жолғы талондардың түбiршектерiн, бүлiнген және пайдаланылмаған бiр жолғы талондардың бланкiлерiн тапсыруды.
      7) жыл сайын бiр жолғы талондар бланкiлерiнiң қажеттiлiгi туралы салық органдарына өтiнiш ұсынуды қамтамасыз етедi.
       5. Бiр жолғы талондарды беру жөнiндегi жұмысты ұйымдастыруға қойылған талаптарды бұзғандары, бiр жолғы талондарды белгiленген соманың мөлшерiнен төмен беру немесе бермегендерi үшiн уәкiлеттi тұлғалар Қазақстан Республикасының қолданыстағы заңнамасына сәйкес жауапкершiлiк артады.

